
Til dugnadsfolket
Dugnad ved Sogndal skisenter, Hodlekve.
No nærmar vinteren seg, og med den skiaktivitet i Hodlekve. Då treng vi di hjelp for å legge til rette for at denne aktiviteten også skal kunne gjennomførast i år.

I mange år har kioskdrifta i SIL-hytta og parkeringsordninga i Hodlekve vore basert på ein heilhjarta dugnadsinnsats frå bygdefolk - ei god blanding av ekte sogndøler og innflyttarar. Inntektene frå denne dugnaden er kome inn til Hodlekve Drift som igjen er pløygd rett tilbake til drift og utviklingstiltak for området. Målsetjinga er og har heile tida vore å gjere tilhøva best mogleg for alle brukarane, både for dei aktive og  alle andre. I år treng vi også folk til å stå vakt på det nye barnetrekket av di dette er påbudt. 

Utan denne dugnadsinnsatsen ville det truleg ikkje vore slike fine og så lange langrennsløyper, og fjelløypene ville heller ikkje ha vorte oppkøyrte i same grad. Lyssettinga av løypene ville ha teke lenger tid, og tilrettelegginga for born og unge ville ikkje ha kome så langt. Det er framleis mange område vi kan bli betre på, og de som brukarar har ulike og mange forventningar til oss. 
Sogndal Idrettslag eig hytta på Hodlekve som fungerar som kiosk og varmestove. Den er nyleg utvida og restaurert for å gi betre forhold for skifolket. Også dette arbeidet er gjennomført med stor dugnadsinnsats frå medlemmene. 
No har vi laga ei liste med folk som kan stå i kiosken, vere pakeringsvakt. Du står på denne lista, og vi håpar at du vil vere med å ta eit tak for fellesskapet. Vi veit at de også vil få mange positive opplevingar gjennom dette. Dugnadsinnsatsen din gjer at vi kan få godt preparerte løyper og bakker og betre lys i alpinbakken og langrennsløypene.
Viss du ikkje kan jobbe på oppsett tid så ber me deg bytte innbyrdes og melda dette frå til e-post: hodlekve@hodlekve.no
Det vil gis god opplæring i Sil-hytta på kva som skal gjerast. 

Motto: Hodlekve skal vere for folk flest - folk flest for Hodlekve!

Med helsing

for Sogndal Idrettslag

Rune Fromreide

leiar 

